Queensland Health

Japanese encephalitis

Ang dapat mong malaman

Ang Japanese encephalitis ay isang bihirang sakit. Maaari kang magkaroon nito kung ikaw ay nakagat
ng lamok na may Japanese encephalitis virus. Karamihan sa mga tao (mga 99%) ay walang sintomas o
may banayad na sintomas lang tulad ng lagnat, sakit ng ulo o pananakit ng tiyan. Minsan ay
nagsusuka ang mga bata.

Mga palatandaan at sintomas

Kung ikaw ay mayroong matinding kaso ng impeksyon, maaari kang magkaroon ng Japanese
encephalitis na isang pamamaga ng utak. Kung mayroon kang alinman sa mga sintomas na nakalista
sa ibaba, mangyaring magpatingin kaagad sa doktor.

e Biglang mataas na lagnat at panginginig

e Matinding sakit ng ulo

e Naninigas na leeg

e Pagkataranta (hindi mo alam kung nasaan ka)
e Paralisado (hindi ka makagalaw) at

e Coma (nawalan ka ng malay).

Ang matinding Japanese encephalitis ay bihira lang ngunit maaaring maging napakaseryoso. Isa sa
tatlong tao na may matinding Japanese encephalitis ay mamamatay sa sakit na ito. Ang mga taong
makakaligtas ay maaaring magkaroon ng permanenteng kapansanan.

Bawasan ang panganib na makagat ng lamok
(manatiling protektado)

e Manatili sa loob na lugar sa pagsikat nga araw at sa paglubog ng araw, ito ang mga oras kung
kailan pinakaaktibo ang mga lamok.

e Magsuot ng mga kasuotang mapusyaw ang kulay, maluwag at mga sapatos na may takip
upang matakpan ang iyong mga braso, binti at paa.

e Gumamit ng pantaboy sa lamok na pamahid (mosquito repellent) sa balat na hindi
natatakpan at muling magpahid kada ilang oras. Sundin ang mga tagubilin sa produktong
ginagamit mo.

e Gumamit ng kulambo sa mga pram at tulugan ng bata upang maprotektahan ang mga sanggol
at maliliit na bata.

e Tiyaking may screen ang lahat ng bintana at pinto sa inyong tahanan, tent, o caravan.

e Gumamit ng kulambo sa pagtulog kung ang iyong tinutuluyan ay walang screen.

e Pigilan ang pagdami ng lamok sa pamamagitan ng pag-alis o pagtanggal ng laman ng
anumang nalalagyan ng tubig, tulad ng mga paso ng halaman at lumang gulong. Tanggalan ng
laman at punasan ang anumang lalagyan sa labas na may lamang tubig.

Paano nahahawan ang mga tao?

Mahahawahan ka lang ng Japanese encephalitis virus kung nakagat ka ng lamok may dalang virus.
Ang mga lamok ay nahawahan ng virus mula sa pagkagat sa mga naimpeksyong baboy o ibon. Kung
nakagat ka ng isang nahawahang lamok, karaniwang tumatagal ng 5 hanggang 15 araw bago lumitaw
ang unang sintomas. Hindi mo makukuha ang virus mula sa ibang tao, kahit na naimpeksyon ang
mga ito.

May bakuna ba laban dito?

Maaaring pigilan ng pagbabakuna ang impeksyon ng Japanese encephalitis virus. Ang pagbabakuna
ay para sa mga taong may mataas na panganib na malantad sa Japanese encephalitis virus, kabilang
ang:

Mga taong nagtatrabaho, nakatira sa malapit, o bumibisita sa isang babuyan (kabilang ang kanilang
mga pamilya at mga anak na may edad na 2 buwan at mas matanda)

Ang karagdagang impormasyon tungkol sa pagbabakuna ay makukuha sa Japanese encephalitis virus
vaccines | Kagawaran ng Kalusugan ng Pamahalaang Australya (www.health.gov.au/health-
alerts/japanese-encephalitis-virus-jev/vaccines)

Mga pantaboy (repellents) sa Lamok/Insekto

Ang pinakamahusay na mga repellent ay naglalaman ng DEET (Diethyl Tolumide), Picaridin, o Oil of
Lemon Eucalyptus (na kilala rin bilang PMD; p-menthane-3, 8 diol)

Ang mga repellent na naglalaman ng mas mababa sa 10 porsiyento ng DEET o picaridin ay ligtas para
sa mga bata. Gayunpaman, hindi ka dapat gumamit ng anumang repellent sa mga batang wala pang
tatlong buwan.

Ang mga maliliit na bata ay hindi dapat magpahid ng repellent sa kanilang sarili. Dapat ilagay muna
ng magulang o tagapag-alaga ang repellent sa kanilang mga kamay, at pagkatapos ay ipahid ito nang
pantay-pantay sa nakalantad na balat ng bata.

Karagdagang impormasyon

Bisitahin ang aming website

Conditions.health.gld.gov.au/healthCondition/condition/14/217/83/Japanese-encephalitis

